
ᖃᓪᓗᓈᑎᑐᑦ ᐅᖃᐅᓯᖅ - ᐳᒃᑭᓂᕐᓴᒥ ᐃᓕᓐᓂᐊᑏᑦ

ᐱᓇᓱᐊᕐᓂᐅᒋᐊᓖᑦ ᓇᓗᓀᕐᑕᐅᓂᖏᑦ  
*ᐃᓘᓐᓇᖓᓂᒃ ᑕᑯᒋᐊᕈᒪᒍᕕᑦ ᐱᓇᓱᐊᕐᓂᒥᒃ ᐅᖄᔭᐅᔪᒥᒃ ᐱᓇᓱᐊᕐᑕᐅᔪᓂ ᐃᓕᓐᓂᐊᓂᓕᕆᔩᑦ ᓱᖃᑦᓯᑎᑦᓯᔩᓪᓗ ᑎᒥᒧᓪᓗ ᐱᓕᐅᑦᔨᓂᕐᒧᑦ ᑐᕐᖃᑕᕐᕕᖓᓄᑦ, ᖃᐅᔨᒋᐊᕐᕕᖃᕐᓗᑎᑦ 
ᐊᓪᓚᖁᑎᒥᒃ ᐊᑎᓕᒻᒥᒃ 2_general_structure_elementary.

ᖃᐅᔨᒪᔭᐅᒋᐊᓕᒃ: ᓂᕆᐅᓐᓂᕆᔭᐅᔪᑦ ᐊᑦᔨᒌᓐᖏᑑᒻᒪᑕ ᑕᑯᓐᓇᓱᒋᑦ ᐳᕐᑐᓂᕆᔭᐅᔪᑦ, ᓇᓪᓕᐊᓃᓐᓂᖏᑦ ᐊᒻᒪᓗ ᓇᓪᓕᐊᓂᒃ ᐃᓕᓐᓂᐊᑎᑕᐅᓂᖏᑦ (ᖃᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓂᒥᒃ 
ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᐅᑉ ᐁᑉᐱᐅᑕᐅᓂᖓᓄᑦ), ᑕᑲᒃᑯᐊ ᐱᓇᓱᐊᕐᓂᐅᒋᐊᓖᑦ ᐋᕐᕿᓱᕐᑕᐅᒪᔪᑦ ᐃᓘᓐᓈᓄᐊᖓᔫᑎᓪᓗᒋᑦ ᐱᔭᕆᐊᑭᓐᓂᓴᐅᓛᕐᒪᑦ ᓱᖏᐅᑎᑎᑦᓯᒐᓱᐊᓕᕈᕕᑦ 
ᐃᓕᓐᓂᐊᑎᑕᕐᓂᐅᕕᑦ.

ᐊᑐᐃᓐᓇᕈᕐᑎᕆᓂᖅ ᑐᓱᓵᕆᓂᕐᓗ (ᐱᒋᐊᕐᑎᑕᐅᓂᖓ)

1. ᐊᑐᐊᕐᓯᓂᖅ ᐃᓄᐃᑦ ᐅᓂᒃᑲᐅᓯᑐᖃᖏᓐᓂᒃ
ᓯᕕᑐᓂᖓ : ᐊᑦᔨᒌᓐᖏᑑᓛᕐᑐᖅ ᒪᓕᓛᕋᒥ ᐅᓄᕐᓂᖏᓐᓂᒃ ᐅᓂᒃᑲᐅᓰᑦ ᐊᑐᐊᕐᑕᐅᔪᑦ ᐃᓕᓐᓂᐊᑎᓯᔨᒧᑦ / ᒥᑦᓴᐅᓵᕐᓯᒪᔭᖅ 10-ᒥᓂᑦᔅ-ᒥᑦ ᐃᑲᐅᕐᓂᐅᑉ ᓇᑉᐹᓄᑦ

ᐃᓕᓐᓂᐊᑎᓐᓅᕕᑦ ᐊᑐᐊᕐᓯᓗᑎᑦ ᐃᑭᑦᑐᓂᒃ ᐅᓂᒃᑲᐅᓯᕐᓂᒃ ᓄᓇᕕᒻᒥᓂᑕᕐᓂᒃ ᑎᒍᔭᕕᓂᐅᑦᓱᑎᒃ ᐅᕙᓐᖓᑦ ᐊᓪᓚᖁᑎᒥᑦ: unikkaangualaurtaa. 
ᓇᓪᓕᑳᕐᓗᑎᑦ ᒪᓕᓪᓗᑎᑦ ᐃᓕᓐᓂᐊᑏᑦ ᐊᕐᕌᒍᖏᓐᓂᒃ ᖃᓄᓪᓗᐊᑎᒋᓪᓗ ᐃᓕᓯᒪᓕᕐᓂᖏᓐᓂᒃ ᖃᓪᓗᓈᑎᑑᕐᓂᒥᒃ. ᐱᐅᓂᕐᓴᐅᒐᔭᕐᑐᖅ ᐃᕝᕕᓗᑐᖅ 
ᐊᑐᐊᕐᓯᒍᕕᑦ ᐃᓕᓐᓂᐊᑎᓐᓅᕕᑦ ᐅᖄᔭᑎᑦ ᑲᔪᓯᑯᑖᑐᐃᓐᓇᓂᐊᕐᒪᑕ ᐊᒻᒪᓗ ᑕᒪᓐᓇ ᐃᑲᔪᕐᓯᒐᔭᕐᒪᑦ ᑐᑭᓯᔭᐅᑦᓯᐊᓂᖏᓐᓄᑦ ᑖᒃᑯᐊ ᐅᓂᒃᑲᐅᓰᑦ. 
ᐊᒻᒪᓗ, ᑐᑭᓯᒋᐊᓪᓛᑎᑦᓯᑌᓕᑦᓴᖃᑦᑕᓇᒃ ᐃᓕᓐᓂᐊᑎᑕᑎᓪᓗ ᑐᑭᓯᑎᑦᓯᐊᕋᓱᐊᕐᓗᒋᑦ ᐊᑦᔨᒌᓐᖏᑐᓂᒃ ᐅᓂᒃᑲᐅᓯᐅᑉ ᐃᓗᐊᓃᑦᑐᓂᒃ.

2. ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 10-ᒥᓂᑦᔅ-ᒥᑦ 20-ᒥᓂᑦᔅ-ᒧᑦ

ᐃᓕᓐᓂᐊᑎᑦᓯᕕᓐᓄᑦ ᐃᓄᑐᐃᓐᓇᓂᒃ ᐃᓕᓐᓂᐊᑎᖃᕐᓱᑎᒃ:
ᐱᒋᐊᕈᑎᖃᕐᓗᑎᑦ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓂᒃ. ᐊᐱᕐᓱᓗᑎᑦ ᐊᑦᔨᒌᓐᖏᑐᒻᒪᕆᓐᓂᒃ ᐊᐱᕐᓲᑎᓂᒃ: ᐃᓕᓐᓂᐊᑎᖁᑎᑏᑦ ᖃᐅᔨᒪᔮᖃᕇᕐᑐᕕᓃᑦ 
ᑖᒃᑯᓂᖓ ᐅᓂᒃᑲᐅᓯᕐᓂᒃ (ᐅᕝᕙᓘ ᐃᓓᓐᓇᖏᓐᓂᒃ)? ᓇᓪᓕᐊᓂᒃ ᐱᐅᑦᓴᓂᕐᓴᕕᓃᑦ? ᐊᓯᖏᓐᓂᓗ ᐊᐱᕐᓲᑎᓂᒃ. (ᐃᓱᒪᒋᔭᖃᕆᐊᖃᕐᑐᒍᑦ 
ᑖᒃᑯᐊ ᐅᓂᒃᑲᐅᓯᑐᙯᑦ ᐃᓄᒃᑎᑑᕐᑐᕕᓂᐅᒐᓗᐊᕐᓱᑎᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᕐᒪᑕ ᓯᑯᑦᓴᔭᒨᕐᓱᒋᑦ ᐊᒻᒪᓗ ᐅᖃᐅᓯᑎᒍᑦ ᑭᓯᐊᓂ 
ᕿᒻᒪᕆᑦᔪᑎᓕᐊᒍᓯᒪᑦᓱᑎᒃ). ᐊᑐᕐᑐᕆᑐᐊᕈᕕᐅᑉ, ᐃᓕᓐᓂᐊᑎᖁᑎᑎᑦ ᑐᓴᕐᑎᓗᒋᑦ ᐃᓚᖏᓐᓂᒃ ᖃᐅᔨᒪᔭᐅᒋᐊᖃᕐᑐᕆᔭᕐᓂᐅᕕᑦ ᐅᕙᓃᑦᓱᑎᒃ 
ᐊᓪᓚᖁᑎᒥ ᐊᑎᓕᒻᒥᒃ: 1_language_summary.

ᐅᖃᖃᑎᒌᓐᓂᖅ ᐃᓱᓕᑎᓪᓗᒍ ᐃᓕᓐᓂᐊᑎᑕᕐᓂᐅᕕᑦ ᐊᓪᓚᖁᑎᓕᐅᖃᑎᖃᕐᓗᑎᑦ ᐱᒻᒪᕆᐅᓂᖏᓐᓂᒃ ᐅᖄᔭᕕᓃᑦ ᓄᐃᑕᑎᑦᓯᓱᑎᒃ ᖃᓄᖅ ᐃᓄᐃᑦ 
ᐅᓂᒃᑲᐅᓯᖏᑦ ᐅᓂᒃᑳᑕᐅᓲᒍᓐᓂᒪ¯ᑕ. ᑖᓐᓇ ᖃᐅᔨᒋᐊᕐᕕᐅᖃᑦᑕᓛᕐᓂᐊᑐᖅ ᐃᓂᕐᓯᒐᓱᐊᕐᓂᖃᓕᕐᐸᑦ.

ᐃᓕᓐᓂᐊᑎᑦᓯᕕᓐᓄᑦ ᐃᓄᑐᐃᓐᓇᐅᖏᑦᑐᓂᒃ ᐃᓕᓐᓂᐊᑎᖃᕐᓱᑎᒃ:
ᐱᒋᐊᕈᑎᖃᕐᓗᑎᑦ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓂᒃ. ᐊᐱᕐᓱᓗᑎᑦ ᐊᑦᔨᒌᓐᖏᑐᒻᒪᕆᓐᓂᒃ ᐊᐱᕐᓲᑎᓂᒃ: ᓇᓪᓕᐊᓂᒃ ᐅᓂᒃᑳᑐᐊᓂᒃ 
ᐃᓕᓐᓂᐊᑎᖁᑎᑎᑦ ᐱᐅᑦᓴᓂᕐᐸᐅᑫᓐᓇᑐᑦ? ᑕᑯᒍᓐᓇᑫᓐᓇᖄᑦ ᐊᑦᔨᒌᓗᑳᓐᓂᖏᓐᓂᒃ ᐊᑦᔨᒌᓐᖏᑑᓂᖏᓐᓂᓘᓐᓃᑦ ᑖᒃᑯᐊ ᐅᓂᒃᑲᐅᓰᑦ? 
ᓱᓇᓂᒃ ᑕᑯᕙᓪᓚᑫᓐᓇᑐᑦ ᐱᑦᔪᑎᓕᒻᒥᒃ ᐊᓪᓚᑕᐅᓂᕕᓂᖓᑎᒍᑦ ᐅᕝᕙᓘᓐᓃᑦ ᖃᓄᖅ ᐅᓂᒃᑳᑕᐅᓂᕕᓂᖓᑎᒍᑦ? ᐊᓯᖏᓐᓂᓗ ᐊᐱᕐᓲᑎᓂᒃ. 
(ᐃᓱᒪᒋᔭᖃᕆᐊᖃᕐᑐᒍᑦ ᑖᒃᑯᐊ ᐅᓂᒃᑲᐅᓯᑐᙯᑦ ᐃᓄᒃᑎᑑᕐᑐᕕᓂᐅᒐᓗᐊᕐᓱᑎᒃ ᐅᖃᐅᓯᐅᑉ ᐁᑉᐹᓅᔭᕐᑕᐅᓂᕐᒪᑕ ᓯᑯᑦᓴᔭᒨᕐᓱᒋᑦ ᐊᒻᒪᓗ ᐅᖃᐅᓯᑎᒍᑦ 
ᑭᓯᐊᓂ ᕿᒻᒪᕆᑦᔪᑎᓕᐊᒍᓯᒪᑦᓱᑎᒃ). ᑌᒪ, ᐃᓕᓐᓂᐊᑎᖁᑎᑎᑦ ᑐᓴᕐᑎᓗᒋᑦ ᐃᓚᖏᓐᓂᒃ ᖃᐅᔨᒪᔭᐅᒋᐊᖃᕐᑐᕆᔭᕐᓂᐅᕕᑦ ᐅᕙᓃᑦᓱᑎᒃ ᐊᓪᓚᖁᑎᒥ 
ᐊᑎᓕᒻᒥ: 1_language_summary.

ᐅᖃᖃᑎᒌᓐᓂᖅ ᐃᓱᓕᑎᓪᓗᒍ ᐃᓕᓐᓂᐊᑎᑕᕐᓂᐅᕕᑦ ᐊᓪᓚᖁᑎᓕᐅᖃᑎᖃᕐᓗᑎᑦ ᐱᒻᒪᕆᐅᓂᖏᓐᓂᒃ ᐅᖄᔭᕕᓂᕐᓂᒃ ᓄᐃᑕᑎᑦᓯᓱᑎᒃ ᖃᓄᖅ 
ᐃᓄᐃᑦ ᐅᓂᒃᑲᐅᓯᖏᑦ ᐅᓂᒃᑳᑕᐅᓲᒍᓐᓂᒪ¯ᑕ. ᑖᓐᓇ ᖃᐅᔨᒋᐊᕐᕕᐅᖃᑦᑕᓛᕐᓂᐊᑐᖅ ᐃᓂᕐᓯᒐᓱᐊᕐᓂᖃᓕᕐᐸᑦ.

3. ᐊᑐᐃᓐᓇᕈᕐᑎᓂᖅ ᐃᓂᕐᓯᔪᖃᕆᐊᓚᐅᕐᑎᓇᒍ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 5-ᒥᓂᑦᔅ-ᒥᑦ 15-ᒥᓂᑦᔅ-ᒧᑦ

ᒪᓕᓪᓗᑎᑦ ᐃᓕᓐᓂᐊᑎᑕᕐᐱᑦ ᖃᓄᓪᓗᐊᑎᒋᒃ ᐃᓕᓯᒪᓂᕆᓕᕐᑕᖏᓐᓂᒃ, ᓇᓪᓕᑳᖁᓪᓗᒋᑦ ᐃᑭᑦᑐᓂᒃ ᐃᓗᓕᒋᔭᐅᒐᔭᕐᑐᓂᒃ ᐅᑯᓇᓐᖓᑦ: ᑕᕐᕋᒥᐅᔭᖅ 
ᐆᒪᔪᖅ ᓇᓪᓕᑳᕐᑕᕕᓂᖓ, ᐅᓂᒃᑳᑕᐅᔪᓗᐊᓐᖑᐊᖅ ᓇᓗᓀᑦᓯᐊᕋᓱᐊᒻᒪᕆᓪᓗᒍ, ᒪᕐᕉᒃ ᐱᒻᒪᕆᐅᓐᖏᓂᕐᓵᒃ ᐅᓂᒃᑳᑕᐅᒻᒥᔫᒃ, ᓱᓇᒍᓗᑐᐃᓐᓇᖅ 
(ᐱᐅᒃᑯᑎᒃ, ᐃᒐᐅᑎᒃ ᐊᓯᖓᓘᓐᓃᑦ), ᐊᕐᕌᒎᑉ ᐃᓗᐊᓂ ᓇᓪᓕᐊᓃᒻᒪ¯ᑦ ᓱᓇᓱᐊᕐᓂᓗᐊᓐᖑᐊᖓᓗ, ᑖᒃᑯᐊ ᐅᓂᒃᑳᑕᐅᖃᓕᐅᑦᔨᒋᐊᓖᑦ. 
ᐊᓪᓚᑕᐅᔪᕕᓂᖅ ᓯᑯᑦᓴᔭᒨᕈᓐᓇᑌᑦ ᐅᕙᓃᑦᑎᓗᒍ 4_my_choices_elementary ᒍᒪᑐᐊᕈᕕᑦ. ᑖᓐᓇ ᐊᓪᓚᖁᑎᒃ ᐃᑲᔪᕐᓯᒍᓐᓇᑐᖅ 



ᐃᓕᓐᓂᐊᑎᖁᑎᓐᓂᐅᕕᑦ ᐃᓂᕐᓯᓚᕿᑎᓪᓗᒋᑦ ᐃᓱᒪᑖᕕᓂᕐᒥᓂᒃ. ᐊᒻᒪᓗ, ᑕᑯᓚᖓᒻᒥᔪᑎᑦ ᐊᓪᓚᖑᐊᕐᓯᒪᔪᓂᒃ ᐅᕙᓂ ᐊᓪᓚᖁᑎᒥ images 
ᑕᑯᔭᐅᑎᓪᓗᒍ ᐃᓕᓐᓂᐊᑎᑕᕐᓅᕕᑦ ᐃᑲᔪᕐᓯᔭᐅᓂᐊᕐᒪᑕ ᓇᓪᓕᑳᕋᓱᐊᓕᕈᑎᒃ ᐅᓂᒃᑳᓂᐊᕐᑕᒥᓂᒃ.
     

ᐊᑐᐊᒐᑦᓴᓕᐅᕐᓂᖅ (ᐱᕙᓪᓕᐊᓂᖅ, ᐃᓂᕐᓯᕙᓪᓕᐊᓂᖅ)

1.  ᐊᓪᓚᓂᖅ
ᓯᕕᑐᓂᖓ : ᐊᑕᐅᓯᕕᓪᓗᑎᒃ ᒪᕐᕈᕕᓪᓗᑎᓘᓐᓃᑦ ᐃᓕᓐᓂᐊᑎᑕᐅᓗᑎᒃ ᑕᑯᓐᓇᑕᐅᑎᓪᓗᒍ ᖃᓄᓪᓗᐊᑎᒋᒃ ᖃᓪᓗᓈᑎᑐᑦ ᐃᓕᓯᒪᓕᕐᓂᖏᑦ ᐃᓕᓵᑦ (ᐆᑦᑑᑎᒋᓗᒍ, ᓂᕆᐅᓐᓂᖃᕋᔭᓐᖑᐊᑐᒍᑦ 
ᑕᑭᓂᕐᓴᓂᒃ ᑐᑭᓯᓐᓇᓂᕐᓴᐅᓱᑎᓪᓗ ᐊᓪᓚᖁᑎᓂᒃ 3-ᒦᑦᑐᓂᑦ ᐃᓕᓐᓂᐊᑎᓂᑦ ᖃᓪᓗᓈᑎᑑᕐᑐᓂᒃ ᐊᑐᐊᒐᓕᐅᕐᓂᒥ ᐊᒻᒪᓗ ᓇᓗᓇᓐᖏᓂᕐᓴᓂᒃ ᓀᓐᓂᓴᐅᑦᓱᑎᓪᓗ ᐊᓪᓚᖁᑎᓂᒃ, 
ᐅᖃᐅᓯᖃᕐᕕᐊᐱᑐᐃᓐᓇᒥᐅᓐᓃᑦ, 1-ᒦᑦᑐᓂᑦ ᐃᓕᓐᓂᐊᑎᓂᑦ ᐅᕝᕙᓘᓐᓃᑦ ᐃᓕᓐᓂᐊᑐᓂᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐁᑉᐱᐅᑎᐅᑎᓪᓗᒍ).

ᐃᓕᓐᓂᐊᑏᑦ ᐊᓪᓚᒋᐊᓖᑦ ᐊᑕᐅᓯᕐᒥᒃ ᐅᖃᐅᓯᖃᕐᕕᒥᒃ ᐅᕝᕙᓘᓐᓃᑦ ᓀᑦᑑᓱᓂ ᐅᓂᒃᑳᒥᒃ ᐃᓄᐃᑦ ᐅᓂᒃᑲᐅᓯᑐᖃᖓᑎᒎᕐᑎᓗᒍ ᐅᑯᓂᖓ 
ᐊᑐᕐᓗᑎᒃ: ᓇᓪᓕᑳᕐᑕᐅᔪᕕᓂᕐᓂᒃ ᐊᑐᐃᓐᓇᕈᕐᑎᓂᖃᕐᑎᓗᒍ (ᐊᒻᒪᓗ ᑐᑭᓯᓇᕐᑎᑕᐅᓯᒪᑦᓱᑎᒃ ᐊᓪᓚᖁᑎᓂᒃ ᐅᕙᓂ ᓇᓪᓕᑳᕐᑕᑲ). ᐊᓪᓚᓯᒪᒍᓯᖓ 
ᐊᑦᔨᒐᓛᒍᒋᐊᓕᒃ ᐊᑐᕐᑕᕕᓂᕐᓂᑦ ᐅᓂᒃᑲᐅᓰᑦ ᐃᓚᖏᓐᓂ ᐃᓕᓐᓂᐊᕕᐅᑉ ᐃᓗᐊᓂ ᐃᓂᕐᓯᓂᖃᕆᐊᓚᐅᕐᑎᓇᒍ. ᐃᓕᓐᓂᐊᑏᑦ ᑕᑯᒋᐊᕈᓐᓇᑐᑦ 
ᐊᓪᓚᖁᑎᓂᒃ ᐅᓂᒃᑳᑕᐅᔪᓕᑦᑖᑐᓂᒃ ᓴᕐᕿᓚᕿᔪᕕᓂᐅᑦᓱᑎᒃ ᐃᒻᒥᒎᕐᑎᑐᑦ ᐅᖃᖃᑎᒌᓐᓂᖓᓐᓂᑦ. ᐃᑉᐱᒋᔭᐅᓗᐊᓐᖑᐊᖁᔭᐅᒋᐊᓖᑦ ᓇᓗᓇᓐᖏᑑᑦᓱᑎᒃ 
ᓀᑦᑑᓱᑎᓪᓗ ᑐᑭᒧᐃᑦ, ᐊᒻᒪᓗ ᐃᓱᒪᑖᕆᔭᕕᓃᑦ ᐊᓪᓚᑕᐅᒋᐊᖃᕐᓱᑎᒃ ᑌᒣᑦᑐᓭᓐᓇᑲᓵᒍᑎᓪᓗᒋᑦ. ᑭᓯᐊᓂ, ᐃᓕᓐᓂᐊᑏᑦ ᑫᓪᓗᑐᕐᑕᐅᒋᐊᓖᑦ 
ᓇᓗᓇᓐᖏᑐᐊᐱᐊᓗᑐᐃᓐᓇᓂᒃ ᐊᓪᓚᖁᔭᐅᒍᓐᓀᓗᑎᒃ ᐊᒻᒪᓗ ᐃᓱᒪᒋᓐᖑᐊᕈᓐᓇᑕᕐᒥᓂᒃ ᐱᕕᓈᕐᑎᓯᓯᒪᒍᓐᓀᓗᑎᒃ.

ᓯᕗᓪᓕᒦᑦᑐᑦ ᐃᓕᓐᓂᐊᑏᑦ ᐅᕝᕙᓘᓐᓃᑦ ᖃᓪᓗᓈᑎᑐᑦ ᐅᖃᐅᓯᕐᒥᒃ ᐁᑉᐱᐅᑎᒐᓱᐊᓕᑌᓐᓇᑐᑦ ᐃᒻᒥᓂᒃ ᐱᕕᓈᕐᑎᓯᒪᒍᓐᓇᑐᑦ, ᐆᑦᑑᑎᒋᓗᒍ, 
ᐊᑕᐅᓯᐅᑦᓱᓂ ᐱᒻᒪᕆᐅᑦᓱᓂᓗ ᐱᓂᐊᕐᓂᕕᓂᖓᓂᒃ ᐃᓅᑉ ᐅᖄᔭᐅᔫᑉ ᐊᒻᒪᓗ ᐆᒪᔫᑉ, ᐃᓘᓐᓇᓯᐊᑎᒃ ᐊᓪᓚᑕᐅᓯᒪᓗᑎᒃ ᐃᑭᑦᑐᓂ ᑐᑭᒧᐃᓂ 
(ᒥᑭᔪᖅ ᐅᖃᐅᓯᖃᕐᕕᒃ).

ᐱᑦᔪᑎᒋᓗᒋᑦ ᐊᓪᓚᒍᓯᐅᒋᐊᓕᑎᒍᑦ ᐃᓱᒪᑖᕕᓃᑦ, ᐃᓕᓐᓂᐊᑎᖁᑎᑎᑦ ᐅᖃᐅᑎᓗᒋᑦ ᓇᓪᓕᖏᓐᓂᒃ ᐅᖄᔭᐅᔪᓂᒃ ᑕᑯᓐᓇᕋᓱᐊᕐᑐᓴᐅᒻᒪ¯ᑕ. (ᑖᒃᑯᐊ 
ᐃᓱᒪᑖᕕᓃᑦ ᐊᑦᔨᒌᓛᕐᓂᐊᖏᑦᑐᑦ ᐃᓕᓐᓂᐊᑎᑦᓯᕕᒻᒥᑦ ᐃᓕᓐᓂᐊᑎᑦᓯᕕᐅᒻᒥᔪᒧᑦ ᑐᓐᖓᕕᖃᓛᕐᓂᐊᕋᒥᒃ ᐃᓕᓐᓂᐊᑕᐅᔪᕕᓂᕐᓂᒃ ᐃᓕᓐᓂᐊᕕᐅᑉ 
ᐃᓗᐊᓂ – ᖃᓄᐃᓕᖓᒻᒪ¯ᑕ ᑐᑭᒧᐃᑦ, ᓱᓇᓱᐊᕐᒪ¯ᑕ ᐅᖄᔭᐅᔪᑦ, ᓇᓪᓕᐊᓂᒃ ᐅᖃᐅᓯᕐᓂᒃ ᐊᑐᕐᒪ¯ᑕ, ᐊᓯᖏᓪᓗ).

2. ᐃᒻᒥᑯᐊᕐᑎᑐᑦ ᐃᑲᔪᕐᓯᓂᖓ ᐊᒻᒪᓗ ᑕᒻᒪᓯᒪᔪᕐᓂᐊᓂᖅ
ᓯᕕᑐᓂᖓ : ᐊᑦᔨᒌᓛᓐᖏᑐᖅ ᒪᓕᓛᕋᒥ ᑕᑭᓂᖏᓐᓂᒃ ᐊᓪᓚᑕᐅᔪᕕᓃᑦ ᐅᓄᕐᓂᖏᓐᓂᓗ ᐃᓕᓐᓂᐊᑎᑕᐅᔪᑦ ᐃᓕᓐᓂᐊᑎᑦᓯᕕᐅᑉ ᐃᓗᐊᓂ.

ᐃᓕᓐᓂᐊᑏᑦ ᐊᑐᐊᕐᓯᖁᔭᐅᓛᕐᒪᑕᐅᓐᓃᑦ ᐊᓪᓚᑕᕕᓂᕐᒥᓂᒃ ᐃᓕᓐᓂᐊᑎᐅᖃᑎᒥᑕ ᓵᖓᓂ, ᓱᕐᖁᐃᑐᒥᒃ ᑲᔪᓯᒋᐊᖃᕐᑐᑎᑦ ᓯᕗᓪᓕᒥᒃ ᑕᒻᒪᓯᒪᔪᕐᓂᐊᓂᕐᒥᒃ.

ᕿᒥᕐᕈᒋᐊᑦᓯᐊᓂᖅ ᐊᓪᓚᑕᐅᔪᕕᓂᕐᓂᒃ (ᐊᕕᑦᑐᓯᒪᔪᓂ)

1.  ᐊᑐᐊᕐᑕᐅᓂᖏᑦ ᐊᓪᓚᑕᐅᔪᕕᓃᑦ
ᓯᕕᑐᓂᖓ : ᐊᑦᔨᒌᓛᓐᖏᑐᖅ ᒪᓕᓛᕋᒥ ᑕᑭᓂᖏᓐᓂᒃ ᐊᓪᓚᑕᐅᔪᕕᓃᑦ ᐅᓄᕐᓂᖏᓐᓂᓗ ᐃᓕᓐᓂᐊᑎᑕᐅᔪᑦ ᐃᓕᓐᓂᐊᑎᑦᓯᕕᐅᑉ ᐃᓗᐊᓂ.

ᐃᓕᓐᓂᐊᑏᑦ ᐊᑐᐊᕐᓯᓗᑎᒃ ᐊᓪᓚᑕᕕᓂᕐᒥᓂᒃ ᐃᓕᓐᓂᐊᑎᐅᖃᑎᒥᓄᑦ. 

2. ᐱᓇᓱᐊᕐᑕᐅᔪᕕᓃᑦ ᐅᖃᖃᑎᒌᒍᑕᐅᓂᖏᑦ
ᓯᕕᑐᓂᖓ : ᒥᑦᓴᐅᓵᕐᓯᒪᔭᖅ 10-ᒥᓂᑦᔅ-ᒥᑦ 20-ᒥᓂᑦᔅ-ᒧᑦ 

ᐊᑐᐊᕐᓯᒌᑐᐊᕈᑎᒃ, ᐃᓕᓐᓂᐊᑏᑦ ᐅᖄᖁᔭᐅᒐᔭᕐᑐᑦ ᐃᓕᓐᓂᐊᑎᐅᖃᑎᒥᓄᑦ ᑐᓵᕐᑎᓯᓗᑎᒃ ᐃᓂᕐᓯᒐᓱᐊᕐᓱᑎᒃ ᖃᐅᔨᔭᕕᓂᕐᒥᓂᒃ ᐊᒻᒪᓗ 
ᓴᓇᑐᔫᓗᑎᒃ ᖃᕿᐊᕐᓯᓂᖃᕐᓗᑎᒃ. ᐱᒋᐅᕐᓴᑕᕐᒥᓃᒃ ᐱᔭᕆᐊᑭᑦᓴᑫᓐᓇᖃᑦ ᐱᔭᕆᐊᑦᑐᓴᑫᓐᓇᖃᓪᓘᓃᑦ? ᓱᒧᑦ? ᐱᓇᓱᐊᕐᑕᒥᓃᒃ ᐊᓕᐊᒋᔭᖃᑫᓐᓇᖃᑦ? 
ᓇᓪᓕᖏᓐᓂᒃ ᐊᓪᓚᖁᑎᓂᒃ ᐱᐅᑦᓴᓂᕐᓴᐅᑫᓐᓇᖃᑦ? ᑕᑕᒥᑦᓯᐊᖃᑦᑕᑫᓐᓇᖄᑦ ᐃᓚᖏᓐᓂᒃ ᐅᓂᒃᑲᐅᓯᕐᓂᒃ ᐅᕝᕙᓘᓐᓃᑦ ᐅᖄᔭᐅᔪᑦ ᐃᓗᓕᖏᓐᓂᒃ? 
ᑖᒃᑯᐊ ᐃᓚᖏᑦ ᐅᓂᒃᑲᐅᓰᑦ ᑲᑎᑎᑕᐅᒍᓐᓇᖂᕐᐸᑦ ᐊᖏᓂᕐᓴᓕᐊᕆᓗᒋᑦ ᐅᓄᒃᑲᐅᓯᐅᓗᑎᒃ?

3. ᓇᐅᑦᓯᑐᕐᑕᐅᓂᖏᑦ ᑕᑯᑦᓴᐅᑎᑕᐅᓂᖏᓪᓗ ᐅᓂᒃᑲᐅᓯᓕᐊᕕᓃᑦ

ᑲᔪᓯᓗᑎᑦ ᓇᐅᑦᓯᑐᕐᓂᒥᒃ ᐱᔪᓐᓇᓂᐅᒋᐊᓕᓐᓂᒃ ᐊᓪᓚᑕᐅᒪᔪᓂ ᐅᕙᓂ ᐊᓪᓚᖁᑎᒥ 2_general_structure_elementary 
ᐅᕝᕙᓘᓐᓃᑦ ᓇᒻᒥᓂᖅ ᓇᐅᑦᓯᑐᕐᓂᕕᓂᕐᓂᐅᕕᑦ ᑐᓐᖓᕕᖃᕐᓱᑎᒃ ᑐᕌᕐᓂᕆᒐᓱᐊᕐᑕᖏᓐᓂᒃ ᓄᓇᐅᑉ ᐊᒡᒍᑐᕐᓯᒪᔫᑉ ᐱᓇᓱᐊᕐᑕᖓᓐᓂ. ᒋᐊᖃᑐᐊᕈᕕᑦ, 
ᑕᑯᒋᐊᕈᓐᓇᑐᑎᑦ ᐅᑯᓂᖓ ᐊᓪᓚᖁᑎᓂᒃ 5_evaluation_grid_ELA_elementary ᐅᕝᕙᓘᓐᓃᑦ  6_evaluation_grid_ESL_elementary.

ᐱᓇᓱᐊᕐᑕᐅᔪᕕᓃᑦ ᕿᒥᕐᕈᐊᒨᕐᑕᐅᑐᐃᓐᓇᕆᐊᖃᓕᕐᑐᑦ ᐊᑐᐊᒐᐅᓗᑎᒃ ᑲᑎᒪᓂᐊᕐᒪᑕ ᐅᓂᒃᑲᐅᓰᑦ “ᐃᓄᐃᑦ ᐅᓂᒃᑲᐅᓯᑐᖃᖓᑎᒎᕐᑎᓗᒋᑦ” 
ᐅᕝᕙᓘᓐᓃᑦ “ᐃᓄᐃᑦ ᐅᓂᒃᑳᑐᐊᖓᑎᒎᕐᑎᓗᒋᑦ”. ᐊᓪᓚᖑᐊᕐᓯᒪᔪᑦ ᐃᓂᕐᑕᕕᓃᑦ ᑕᑯᒥᓇᕐᑐᓕᐅᕐᓂᒧᑦ ᐃᓕᓐᓂᐊᑐᕕᓂᕐᓄᑦ ᑕᑯᒥᓇᕐᓰᒍᓐᓇᕋᔭᕐᑐᐊᓛᑦ 
ᑖᒃᑯᓂᖓ ᓄᐊᑕᕕᓂᕐᓂᒃ.

ᐃᓕᓐᓂᐊᑏᑦ ᐃᓂᕐᓯᒍᓐᓇᒥᔪᑦ ᓴᓇᓐᖑᐊᓯᒪᔪᒥᒃ ᐃᓄᐃᑦ ᓴᓇᓐᖑᐊᑕᕕᓂᖓᑎᑐᑦ (ᑕᑯᓗᑎᑦ ᐱᓇᓱᐊᕋᑦᓴᒥᒃ ᒪᓂᔭᕕᓂᕐᒥᒃ 

ᐃᓕᓐᓂᐊᕈᑎᑦᓴᐅᒐᔭᕐᑐᓂ ᖃᕆᑕᐅᔭᒥ ᓄᐃᑕᑎᑦᓯᒍᑎᒦᑦᑐᒥᒃ). ᐊᓱᐃᓐᓈ, ᐊᒥᓱᑦ ᐃᓄᐃᑦ ᑕᑯᒥᓇᕐᑐᓕᐅᕐᑏᑦ ᑐᓴᕐᓂᑐᓕᐅᕐᑏᓗ ᑐᓱᓕᕐᓯᒪᔪᑦ 
ᑐᓱᖏᓐᓈᓱᑎᓪᓗ ᐱᐅᓯᑐᖃᕐᑎᒍᑦ ᒥᑦᓯᓕᓐᖑᐊᓂᒃ ᐅᓂᒃᑲᐅᓯᕐᓂᓗ. ᐃᓕᓐᓂᐊᑎᖁᑎᑎᑦ ᑌᒣᒍᓐᓇᒥᔪᑦ.


